
AKSIYADORLIK JAMIYATLARIDA O‘Z KAPITALI HISOBI TIZIMINI
TAKOMILLASHTIRISH YO‘NALISHLARI VA ISTIQBOLLARI

moliyaviy texnologiyalar” kafedrasi o‘qituvchisi

Annotatsiya. Mazkur maqolada aksiyadorlik jamiyatlarida o‘z kapitali hisobini yuritish va uning samaradorligini
oshirish masalalari ko‘rib chiqilgan. Tadqiqotda o‘z kapitalining tarkibi, uni hisobga olishning nazariy va amaliy
jihatlari tahlil gilingan hamda hisob yuritishni takomillashtirish bo‘yicha tavsiyalar ishlab chiqgilgan.

Kalit so‘zlar: aksiyadorlik jamiyatlari, oz kapitali, buxgalteriya hisobi, kapital tarkibi, moliyaviy hisobot.

DIRECTIONS AND PROSPECTS FOR IMPROVING THE EQUITY ACCOUNTING
SYSTEM IN JOINT-STOCK COMPANIES

Akhmedov Latayibkhon Mamitkhonovich,
Lecturer of the Department of "Digital Economy
and Financial Technologies"

of the "UMFT" University

E-mail: axmedovl7@gmail.com
ORCID:0000-0003-2792-4174

Abstract. This article examines the issues of accounting for equity capital in joint-stock companies and improving
its efficiency. The study analyzes the composition of equity capital, theoretical and practical aspects of its
accounting, and develops recommendations for improving accounting.

Keywords: joint-stock companies, equity capital, accounting, capital structure, financial reporting.

Hozirgi globallashuv sharoitida aksiyadorlik jamiyatlari iqtisodiy rivojlanishning asosiy
mexanizmlaridan biri sifatida namoyon bo‘lmoqda. Aynigsa, korporativ sektorning investitsion
jozibadorligini oshirish va xalqaro kapital bozorlariga integratsiyalashuvi moliyaviy
hisobotlarning shaffofligi, aniqligi hamda xalqaro standartlarga mosligiga bevosita bog‘liqdir.
Ushbu jarayonlarda esa aksiyadorlik jamiyatlarining o‘z kapitalini aniq va to‘g‘ri hisobga olish
hamda ularning moliyaviy holatini samarali boshqarish muhim ahamiyat kasb etadi.

Aksiyadorlik jamiyatining moliyaviy barqarorligi va rivojlanish istigbollari, uning kapital
tuzilmasiga va boshqarilish samaradorligiga bog‘liqdir. Shu bois, 0z kapitalining hisob yuritish
mexanizmlarini takomillashtirish nafagat jamiyat faoliyatining samaradorligini oshiradji, balki
kompaniyaning bozor qiymatini oshirishga, investitsiyalar jalb qilish imkoniyatlarini
kengaytirishga xizmat qiladi. Xususan, kapital hisobining xalqaro moliyaviy hisobot
standartlari (IFRS) asosida tashkil etilishi aksiyadorlik jamiyatlarining xalgaro kapital
bozorlariga chiqgish imkoniyatlarini oshiradi hamda moliyaviy menejmentning ilg‘or usul va
mexanizmlarini qo‘llash imkoniyatini yaratadi.

Jahon tajribasiga ko‘ra, rivojlangan mamlakatlarda aksiyadorlik jamiyatlari o‘z kapitali
hisobini yuritishda IFRS standartlarini gat’iy qo‘llab kelmoqda. Bu esa investorlar uchun
kompaniya haqida to‘lig, shaffof va ishonchli moliyaviy axborotni tagdim etishni ta’'minlaydi.

Aynigsa, kapital hisobining xalqaro standartlarga muvofiqligi kompaniya moliyaviy holatining
obyektiv baholanishi va korporativ boshqaruv sifatining oshirilishiga zamin yaratadi. Bugungi
kunda O‘zbekistonda aksiyadorlik jamiyatlarining xalgaro kapital bozorlariga
integratsiyalashuv jarayoni jadallashar ekan, mazkur jamiyatlarning o‘z kapitalini hisobga olish
va uni boshqarish mexanizmlarini xalqaro standartlarga muvofiqlashtirish zarurati yanada
kuchaymoqda.

Shuningdek, mamlakatimizda amalga oshirilayotgan keng ko‘lamli igtisodiy islohotlar,
ayniqsa davlat korxonalarining aksiyadorlik shakliga o‘tkazilishi va kapital bozorini
rivojlantirish choralari oz kapitalini hisobga olish mexanizmlarining yanada samarali va
shaffof bo‘lishini talab qilmoqgda. Bu esa aksiyadorlik jamiyatlarining moliyaviy mustaqilligi va
kapital tuzilmasining optimallashtirilishiga ko‘mak beradi hamda milliy iqtisodiyotga xorijiy
investorlarni faol jalb qilish imkoniyatlarini oshiradi.

Aksiyadorlik jamiyatlari faoliyatida oz kapitalining hisobini yuritish va uni samarali
boshqarish masalasi moliyaviy nazariya va korporativ boshqaruv sohasidagi ilmiy
tadqiqotlarning asosiy yo‘nalishlaridan biri hisoblanadi. Oz kapitalining hisob yuritilishi
moliyaviy hisobotlarning sifati va investorlar qarorlariga ta’sir ko‘rsatish jihatidan muhim
ahamiyatga ega. Shu sababli, moliyaviy hisobotlar va kapital boshqaruvini takomillashtirish
bo‘yicha nazariy yondashuvlarni chuqur o‘rganish ilmiy tadqgiqotlarning dolzarb
yo‘nalishlaridan hisoblanadi.

Kapital tuzilmasi nazariyasi va uning korporativ boshqaruvdagi ahamiyati Modigliani va
Miller tomonidan ilgari surilgan bo‘lib, ularning nazariyasiga ko‘ra, mukammal kapital bozori
sharoitida kompaniyaning kapital tuzilmasi uning bozor giymatiga ta’sir ko‘rsatmaydi [1].
Ammo keyingi tadqiqotlarda, jumladan, Myers va Majluf kapital bozori nomukammal bo‘lgan
sharoitlarda axborot asimmetriyasi va agentlik muammolari mavjudligi kompaniya kapital
tuzilmasi va o‘z kapitalining hisobga olinishi uning qiymatiga sezilarli ta’sir ko‘rsatishini
isbotladilar [2].

Jensen va Meckling agentlik nazariyasi orqali kapitalning hisobga olinishi va samarali
boshqarilishi aksiyadorlar va menejerlar o‘rtasidagi manfaatlar to‘qnashuvini kamaytirishga
xizmat qilishini nazariy jihatdan asoslab berganlar [3]. Shuningdek, Fama va French kapital
strukturasining kompaniya qiymati va korporativ boshqaruv samaradorligiga ta’sirini empirik
tadqiqotlar bilan qo‘llab-quvvatlaganlar.

Xalgaro moliyaviy hisobot standartlariga (IFRS) o‘tish aksiyadorlik jamiyatlarining oz
kapitalini hisobga olish va boshqarishda yangi uslubiy yondashuvlarni talab qiladi. Barth,
Landsman va Lang tomonidan olib borilgan empirik tadqiqot IFRS standartlarining joriy etilishi
moliyaviy hisobotlarning shaffofligi va ishonchliligini oshirishi bilan birga, kompaniyalarning
kapital boshqaruvi samaradorligini sezilarli darajada yaxshilaganligini ko‘rsatgan [5]. Shu bilan
bir gatorda, Daske va boshqalar IFRS standartlariga o‘tish investorlarning kompaniyalarga
bo‘lgan ishonchini oshirishi va kompaniyalarning xalqaro kapital bozorlariga integratsiyasini
yengillashtirishini ta’kidlaydi [6].

Tadqiqot davomida kapital hisobini takomillashtirish borasida mavjud nazariy va empirik
tadqiqotlar tahlil qilinib, xalgaro va mahalliy tajribalar o‘rganildi. Natijalar shuni ko‘rsatdiki,
aksiyadorlik jamiyatlarida o‘z kapitalini boshqarish samaradorligini oshirish uchun xalgaro

standartlarga muvofiq ravishda moliyaviy hisobotlarni shakllantirish, investorlar va
manfaatdor tomonlarga aniq va shaffof axborot taqdim etish zarur.

Bundan tashqari, tadqiqot natijalari asosida quyidagi ilmiy va amaliy tavsiyalar ishlab
chiqildi:

v' 0O‘zbekiston aksiyadorlik jamiyatlarida kapital hisobini xalgaro moliyaviy hisobot
standartlari (IFRS) bilan uyg‘unlashtirish bo‘yicha uslubiy ko‘rsatmalar ishlab chiqish va
amaliyotga tatbiq qilish zarur. Bu, 0z navbatida, investorlarning moliyaviy hisobotlarga bo‘lgan
ishonchini mustahkamlaydi hamda xalqaro kapital bozorlarida kompaniyalarning investitsion
jozibadorligini oshiradi.

v' Moliyaviy risklarni samarali boshqarish va garor gabul qilish jarayonlarini
yaxshilash uchun derivativ instrumentlardan foydalanishni kengaytirish va bu boradagi
normativ-huquqiy bazani takomillashtirish zarur. Buning uchun moliyaviy derivativlar bilan
ishlash bo‘yicha aniq reglament va tartiblar ishlab chiqilishi hamda aksiyadorlik jamiyatlarida
mazkur moliyaviy instrumentlarni qo‘llash imkoniyatlarini oshirish zarur.

v' Aksiyadorlik jamiyatlari tomonidan o'z kapitali hisobini yuritishda zamonaviy
igtisodiy modellar va usullar, xususan panel regressiya, VAR (vektorli avtoregressiya) kabi
modellar qo‘llanilishini kengaytirish, kapital tarkibi va moliyaviy barqarorlik o‘rtasidagi
bogligliklarni yanada chuqurroq tahlil qilish imkoniyatlarini yaratadi.

v' 0z Kkapitali tarkibini optimallashtirish uchun, Kkorporativ boshqaruv
samaradorligini ta’minlash maqsadida institutsional mexanizmlar va monitoring tizimini
kuchaytirish kerak. Bu borada kompaniyalarning korporativ boshqaruv siyosatini qayta ko‘rib
chiqish va bu tizimda nazorat organlarining rolini oshirishga alohida e’tibor qaratish tavsiya
etiladi.

Umuman olganda, oz kapitali hisobini takomillashtirish aksiyadorlik jamiyatlarining
moliyaviy barqarorligini oshirish bilan bir qatorda, investorlar manfaatlarini himoya qilish,
moliyaviy risklarni minimallashtirish hamda iqtisodiy samaradorlikni oshirish uchun muhim
vosita hisoblanadi. Ushbu tadqiqot orqali shakllantirilgan nazariy va amaliy takliflar nafaqat
ilmiy adabiyotdagi bo‘shliglarni to‘ldiradi, balki mamlakatimizda aksiyadorlik jamiyatlarining
kapital boshgaruvi amaliyotini rivojlantirishda ham muhim ahamiyatga ega bo‘ladi.

